
Sidang Jumaat Yang Berbahagia,

Saya berwasiat kepada diri saya sendiri dan tuan-tuan sidang Jumaat
yang berbahagia, marilah kita bertakwa kepada Allah SWT yang Maha
Esa. Kita laksanakan segala perintah-Nya, kita tinggalkan segala
larangan-Nya. Dengan berbuat demikian, insyaAllah kita selamat di
dunia dan akhirat. Tajuk khutbah kita pada hari ini adalah “Pesona
Akhlak Nabi Muhammad £ .”

Antara perintah Allah ialah mentaati Nabi Muhammad *, Rasul-Nya.
Namun, bagaimana mungkin kita mentaati Nabi Muhammad =
sedangkan hati tidak mempunyai perasaan cinta dan kasih kepada
Baginda? Bagaimana mungkin kita mencintai Baginda Nabi sekiranya
kta tidak mengenali Baginda? Allah SWT telah menggambarkan peribadi
Baginda Nabi # dengan gambaran yang sangat mulia. Firman Allah

dalam Surah al-Qalam ayat 4:
j_n OUarEdl Gyo UL 3420

Maksudnya: “Dan bahawa sesungguhnya engkau mempunyai akhlak
yang amat mulia.”

Sidang Jumaat yang Berbahagia,

Seorang sahabat pernah mengenang Nabi Muhammad yang mulia

dengan kalimah:

'1 ’}] '1 ] L - o F-

Maksudnya: “Bahawa Rasulullah adalah manusia yang paling baik pada

fizikal dan kelakuannya.”

Dengan kata lain, Nabi Muhammad adalah amnusia sempurna dalam
segala aspek, baik lahiriah mahupun batiniahnya. Kesempurnaan
lahiriah baginda sering kita dengar dari riwayat-riwayat para sahabat
yang menggambarkan sifat-sifat fizikal Baginda. Hindun bin Abi Halah
misalnya, menggambarkan sifat-sifat lahiriah Nabi Muhammad %. Antara

lain seperti berikut:

“Seorang manusia yang sangat anggun, badannya tinggi sedang dan tegap,
rambutnya ikal dan panjang yang tidak melebihi daun telinganya, arna kulitnya
cerah, dahinya luas, alisnya memanjang halus, janggutnya lebat, matanya hitam,
giginya putih tersusun rapi, dadanya bidang, bila berjalan jalannya cepat seperti
orang yang turun dari atas, pandangannya lebih banyak ke arah bumi berbanding
langit, baginda mengiringi sahabat-sahabatnya di saat berjalan, dan baginda jugalah

yang memulai salam.”

Gambaran para sahabat Nabi tentang sifat-sifat manusia agung seperti
ini banyak kita temukan di dalam kitab-kitab Maulid yang lazim dibaca di
tanahair kita seperti berzanji dan sebagainya. Walaupun gambaran
fizikal baginda begitu tampan dan sempurna, namun al-Quran lebih
memberi fokus kepada aspek akhlak Baginda #. Keagungan akhlak
Rasulullah menjadi contoh untuk diteladani sebagaimana yang tersebut

dalam Surah al-Ahzab ayat 21.:
e QUL 5 UL :.a)r,\

Sebagai contoh, Rasulullah ¥ adalah seorang yang pemaaf. Baginda
bukan sahaja dapat menahan marah, sebaliknya menggantikannya
dengan sifat memaafkan. Dalam satu peperangan, seorang tentera

musyrikin mengugut Baginda dan tentera muslimin dengan berkata:

“‘Siapakah di antara kamu yang dapat menyelamatkan engkau dari
pedangku. ‘Allah’, jawab Baginda, sehingga tangan tentera musyrikin itu
gementar dan pedangnya jatuh. Baginda mengambil pedang tersebut

4

lalu berkata, “Sapakah kini yang dapat mempertahankan engkau
daripadaku’? Tentera musyrikin itu menjawab: “Ambillah nyawaku

dengan cara yang baik.”

Rasulullah #: diberi peluang bagi membalas dendam, namun Baginda
tidak melakukannya, bahkan meminta tentera musyrikin itu mengucap

dua kalimah syahadah.
Sidang Jumaat yang Mulia,

Akhlak mulia adalah misi utama pengutusan Baginda . # Ini dapat

difahami daripada sabda Baginda sendiri.

< %< e = f‘ o 1

Maksudnya: “Sesungguhnya aku diutus (Allah) untuk menyempurnakan akhlak.”

Keluhuran akhlak Nabi # ini adalah cerminan bagi kita untuk dicontohi
oleh kita dalam hubungan sesama manusia kerana akhlak Nabi adalah
penghayatan kepada ajaran al-Quran. Dalam erti kata lain, Baginda
sendiri adalah al-Quran yang hidup dan hadir di tengah-tengah umat
manusia. Membaca dan menghayati akhlak Baginda bererti membaca
dan menghayati isi kandungan al-Quran. Itulah sebabnya 'Aisyah R.A

mengungkapkan:

s Te 2l 2212 <y
Sl dald OF
Maksudnya: “Akhlak Nabi adalah al-Quran”

Akhlak yang mulia menjadi kunci keberhasilan baginda membangun
umat dari lembah jahiliah kepada puncak kegemilangan. Malah dalam
sebuah hadis yang diriwayatkan oleh at-Tirmizi, Baginda 2 menegaskan
bahawa akhlak yang Iuhur akan memberatkan timbangan amal

seseorang di akhirat kelak.

Maksudnya: “Tidak ada sesuatu yang lebih berat timbangannya (kelak
diakhirat) dari pada akhlak yang mulia.”

Saudara-saudaraku sekalian ,

Marilah kita mendahulukan akhlak mulia dalam kehidupan seharian kita
demi untuk kesejahteraan dan kehormatan masyarakat dan negara.
Mudah-mudahan kita semua berada dalam kehidupan yang sejahtera,

dan sentiasa memperoleh pancaran nur akhlak manusia teragung, Nabi

Muhammad %

Sebagai kesimpulan khutbah pada hari ini, marilah sama-sama kita

memberi perhatian kepada perkara-perkara berikut:

1. Mengenali Nabi dan mencontohi akhlak Baginda dalam kehidupan
seharian.

2. Memahami Al-Quran dan beramal dengannya kerana ia
merupakan cerminan akhlak Nabi %,

3. Menjauhkan akhlak yang buruk daripada diri dan keluarga kita.

Sidang Jumaat Yang Dirahmati Allah,

Saya berpesan kepada tuan-tuan dan diri saya sendiri, supaya bertakwa
kepada Allah SWT dengan mematuhi segala perintah-Nya dan menjauhi

segala larangan-Nya.

Pada saat yang penuh barakah ini, marilah kita berselawat ke atas Nabi

Muhammad # sebagai melaksanakan perintah Allah SWT dalam surah

Al-Ahzab, ayat 56:

